
— Lê filosofo in te tûtto,

Göde o bello e göde o brûtto.



3

L’ommo allegro, in sciö violin,

S’o ghe capita in te moen,

V’improvvisa a Gigoggin.

V’improvvisa o Grettechen;

I Pappae, ë Mammae se sciallan,

E i zoenotti in gïo ghe ballan!



4

Co-a chittara poi se mette

L’ommo allegro a improvvisâ,

E o v’attrêuva e cansonette

Che ve fan desganasciâ;

Trêuva l’arte do fa rïe

Finn-a i vëgi, ë gente pïe!



5

Canta l’aja e a serenata

De l’amante appascionôu;

Ve condisce a campagnata

Co-a bûrletta in sciö stûffôu;

Co-i figgêu de lungo addosso,

Treppa e balla a ciù no posso.



6

L’ommo allegro a testa a testa

Co-a scignöa in to salottin,

No ghe mette o chêu in tempesta

Con discorsci libertin,

Ma o ten vivo a compagnïa

Con galante giromïa

Senza aççende de gioxïa.



7

L’ommo allegro misso a töa,

Serve poi de paragon

